
A.L. 443 tal-2011

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti tal-2011 li jemendaw ir-Regolamenti  dwar Ħarsien 
tal-Impiegi fit-Trasferiment ta’ Negozju (Emenda Nru. 2)

   BIS-SAĦĦA  tas-setgħat mogħtija bl-artikoli 38 u 48 (2) 
tal-Att tal-2002 dwar l-Impiegi u r-Relazzjonijiet Industrijali, il-
Prim Ministru għamel dawn ir-regolamenti li ġejjin –

1.  It-titolu ta’ dawn ir-regolamenti huwa Regolamenti 
tal-2011 dwar Ħarsien ta’ l-Impiegi fit-Trasferiment ta’ Negozju 
(Emenda Nru. 2), u għandhom jinqraw u jiftiehmu ħaġa 
waħda mar-Regolamenti tal-2002 dwar Ħarsien tal-Impiegi fit-
Trasferiment ta’ Negozju, hawn iżjed ‘il quddiem imsejħa “ir-
regolamenti prinċipali”. 

2.  Fir-regolament 4 tar-regolamenti prinċipali, minflok il-
kliem “ u part-time.” għandhom jidħlu l-kliem “ u part-time: ” u 
minnufih wara, għandu jiżdied dan il-proviso ġdid li ġej :-

“Iżda minkejja kull ħaga li hemm fl-Att u f’dawn ir-
regolamenti, u irrispettivament mill-qies tal-workforce, 
min jittrasferixxi għandu jipprovdi informazzjoni dwar il-
kondizzjonijiet tal-impieg ta’ kull impjegat lil min qed jirċievi 
t-trasferiment, liema informazzjoni għandha dejjem tinkludi 
kopja tal-kuntratt tal-impieg jew dikjarazzjoni bil-miktub 
skont ir-Regolamenti tal-2002 dwar Informazzjoni lill-
Impjegati u l-informazzjoni provduta minn min jittrasferixxi 
lil min qed jircievi t-trasferiment fir-rigward ta’ impjegat 
partikolari għandha tingħata wkoll lil dak l-impjegat.”.

3.  Minflok is-subregolament (1) tar-regolament  6 tar-
regolamenti prinċipali għandu  jidħol dan li ġej;  

“6. (1) Mingħajr preġudizzju għal dak li hemm 
provdut fil-proviso mar-regolament 4 ta’ dawn ir-
regolamenti, għall-finijiet tal-artikolu 38(2) ta’ l-Att, 
min jittrasferixxi u min jirċievi t-trasferiment għandhom 

Titolu.

A.L. 433 tal-2002.

Jemenda r-regolament 
4 tar-regolamenti 
prinċipali.  

Jemenda r-regolament 
6 tar-regolamenti 
prinċipali. 

A.L. 431 tal-2002. 

ikunu marbutin li jagħtu l-informazzjoni speċifikata 
hemmhekk b’dikjarazzjoni bil-miktub li jkun fiha 
l-informazzjoni kollha speċifikata fl-artikolu 38(2) ta’ 
l-Att.”.  

	     4.  Minflok ir-regolament 7 tar-regolamenti prinċipali 
għandu  jidħol dan li ġej: 

“7. Mingħajr preġudizzju għal dak li hemm provdut 
fil-proviso  mar-regolament 4 ta’ dawn ir-regolamenti, 
min jittrasferixxi u min jirċievi t-trasferiment għandu 
jkun ukoll marbut li jgħaddi lid-Direttur responsabbli 
għall-impiegi u relazzjonijiet industrijali kopja tad-
dikjarazzjoni bil-miktub imsemmija fir-regolament 6 fl-
istess ġurnata li dawn jiġu notifikati lir-rappreżentanti 
tal-impjegati.”. 

Jemenda r-regolament 
7 tar-regolamenti 
prinċipali.


